
- Predstavnicki dom -
gosp. Dragan Miokovi¢, predsjedavajudi

- Dom naroda -
gosp. Tomislav Martinovi¢, predsjedavajuci

Postovani,

U skladu sa ¢lanom 1V.B.3.7.c) (lll) Ustava Federacije Bosne i Hercegovine, a u
vezi sa ¢l. 191. i 192. Poslovnika Predstavnitkog doma Parlamenta Federacije Bosne i
Hercegovine (,Sluzbene novine Federacije BiH", br. 69/07, 2/08, 26/20 i 13/24) i ¢l. 186. i
187. Poslovnika o radu Doma naroda Parlamenta Federacije Bosne i Hercegovine
(,Sluzbene novine Federacije BiH", br. 27/03, 21/09, 24/20 i 60/24), radi razmatranja i
usvajanja po hitnom postupku, dostavljam Vam PRIJEDLOG ZAKONA O
IZMJENAMA | DOPUNAMA ZAKONA O BUDZETIMA U FEDERACIJI BOSNE |
HERCEGOVINE, koji je utvrdila Vlada Federacije Bosne i Hercegovine na 64. sjednici,
odrzanoj 29.12.2025. godine.

Prijedlog zakona se dostavlja na sluzbenim jezicima i pismima Federacije Bosne i
Hercegovine u printanoj i elektronskoj formi (CD). :

S postovanjem,

Prilog: - Prijedlog zakona na bosanskom Je2|ku ok INIAD Zr
Tekst odredbi Zakona koje se mijenjaju i dopunjuju ———

Obrazac broj 2 i

Zakon o budzetima u Federaciji Bosne i Hercegovine (,Sluzbene novine Federacije
BiH“, br. 102/13, 9/14, 13/14, 8/15, 91/15, 102/15, 104/16, 5/18, 11/19, 99/19, 25a/22 i

7/25).

Co: Federalno ministarstvo finansija -
Federalno ministarstvo financija
gosp. Toni Kraljevi¢, ministar

Adresa: Hamdue Cemeriica 2, 71000 Sarayevo
(\dfeé Tel: +387 33 65 44 49, Fax.: +387 332124 11, +387 33667269

6) vavw. fhihviada.gov.ba

e-mail: sekretar@fbinviada.gov.ba

PRIJEDLOG ZA DONOSENJE ZAKONA O IZMJENAMA | DOPUNAMA ZAKONA
O BUDZETIMA U FEDERACIJI BOSNE | HERCEGOVINE PO HITNOM
POSTUPKU

Predlazemo da se Zakon o izmjenama i dopunama Zakona o budZetima u
Federaciji Bosne i Hercegovine donese po hitnom postupku, u skladu s &lanom 191.
Poslovnika Predstavnitkog doma Parlamenta Federacije Bosne i Hercegovine
(-Sluzbene novine Federacije BiH“, br. 69/07, 2/08, 26/20 i 13/24) i &lanom 186.
Poslovnika o radu Doma naroda Parlamenta Federacije Bosne i Hercegovine
(»SluZzbene novine Federacije BiH", br. 27/03, 21/09, 24/20 i 60/24), koji predvidaju da
se zakon moZe donijeti po hitnom postupku samo ako se tim zakonom ureduju odnosi
i pitanja za Cije uredivanje postoji neodloZna potreba i ako bi donoSenje zakona u
redovnom postupku moglo izazvati Stetne posliedice za Federaciju Bosne i
Hercegovine.

Obrazlozenje

PredloZzenim Zakonom o izmjenama i dopunama Zakona o budZetima u
Federaciji Bosne i Hercegovine, uskladuju se odredbe Zakona s odredbama Zakona o
dugu, zaduzivanju i garancijama u Federaciji Bosne i Hercegovine (,Sluzbene novine
Federacije BiH", broj: 45/25; u daljnjem tekstu: Zakon o dugu), koji je stupio na snagu
26.06.2025. godine, ¢ime su uspostavljena nova pravila u oblasti javnog duga,
uklju€ujudi: precizno razgrani€enje ovlastenja za zaduZivanje i izdavanje garancija;
zabranu zaduzivanja vanbudzetskih fondova i javnih zdravstvenih ustanova
razvrstanih u sektor opée drzave; obavezu da se Zakonom o izvr$avanju Budzeta
Federacije Bosne i Hercegovine utvrduje ukupna visina zaduZenja i otplata glavnice
vanbudzetskih korisnika; stroga fiskalna pravila za servisiranje duga; unaprijedena
pravila za izvjeStavanje o dugu i garancijama uskladena sa ESA 2010 metodologijom
(statistickom metodologijom EU) i sl.

PredloZzenim izmjenama/dopunama ¢ée se: terminolo3ki i sadrzajno uskladiti
odredbe koje se odnose na budzZetske i vanbudzZetske korisnike, uz brisanje pojma
,fondova"“ u dijelu koji se odnosi na zaduzivanje, jer je Zakonom o dugu, istima izigito
zabranjeno stvaranje duga; jasno razgraniéiti ovlastenja Federacije, kantona, gradova
i opéina u odnosu na vanbudZetske korisnike, imajuéi u vidu da fondovi i javne
zdravstvene ustanove razvrstane u sektor opée drzave ne mogu biti subjekti
zaduzivanja; u Zakon o izvrSavanju BudZeta Federacije Bosne i Hercegovine
integrisati odredbe o ukupnoj visini zaduZenja i otplata glavnice vanbudzZetskih
korisnika, €ime se osigurava jedinstven uvid u fiskalne obaveze sektora opée drzave;
uskladiti pravila o kratkoro€nom dugu radi likvidnosti; osigurati potpuna uskladenost sa
medunarodnim standardima izvjeStavanja o dugu i garancijama, a u skladu sa ESA
metodologijom. Takode, u cilju postupanja po preporukama Ureda za reviziju institucija
u Federaciji Bosne i Hercegovine, koje se ponavijaju zadnjih godina, u vezi
uskladivanja namjene sredstava tekuée rezerve, izvrSeno uskladivanje zastarjele
odredbe ¢lana 60. stav (1) Zakona o budZetima, te na jednoobrazan nacin uredeno
tereéenje i eventualno razgraniéenje, pored veé navedenih rashoda i izdataka na teret
budZeta tekuce godine.

Slijedom navedenog, a u cilju odrzavanja kontinuiteta budZetskog procesa u
Federaciji Bosne i Hercegovine, pristupilo se hitnoj izradi Zakona o izmjenama i

dopunama Zakona o budZetima u Federaciji Bosne i Hercegovine, a sve u svrhu




jacanja fiskaine discipline i transparentnosti, te pravne sigurnosti u planiranju i
izvrSavanju budZeta Federacije Bosne i Hercegovine, €ime su ispunjeni uslovi iz gore
navedenih odredbi poslovnika.




ZAKON
O IZMJENAMA | DOPUNAMA ZAKONA O BUDZETIMA U FEDERACIJI BOSNE |
HERCEGOVINE

Clan 1.

U Zakonu o budzetima u Federaciji Bosne i Hercegovine (,SluZzbene novine Federacije
BiH“, br. 102/13, 9/14, 13/14, 8/15, 91/15, 102/15, 104/16, 5/18, 11/19, 99/19, 25a/22
i 7/25), u ¢lanu 2. stavu (1) tag. 55. i 58. se mijenjaju i glase:

,95. vanbudzZetski korisnici u smislu ovog zakona su privredna drustva,
organizacije, ustanove ili druga pravna lica u kojima Federacija, kantoni, gradovi ili
opéine imaju odlucujuéi utjecaj na upravljanje i koje se prema pravilima statisticke
metodologije Evropske unije razvrstava u sektor opée drZave, a nisu budZetski
korisnici.
58. zaduZivanje je stvaranje finansijske obaveze po osnovu ugovora o kreditu,
zajmu, finansijskom lizingu i izdavanju vrijednosnih papira.”
Clan 2.

U &lanu 41. stavu (1) alineja 5. rije&: ,fondova“, zamjenjuje se rijedju: ,korisnika®.
Clan 3.

U &lanu 52. stavu (2) rije¢: ,fonda“, zamjenjuje se rijegju: korisnika®“.
Clan 4.

U ¢lanu 60. stav (1) mijenja se i glasi:

(1) Sredstva tekuce rezerve, planirana u budZetu, koriste se za nepredvidene
namjene, za koje u budZetu nisu planirana sredstva ili za namjene za koje se u toku
godine utvrdi da za njih nisu planirana dovoljna sredstva, jer ih pri planiranju budZeta
nije bilo moguée predvidjeti te u drugim slu¢ajevima kada o tome odlu¢i Viada.”

Clan 5.
U ¢lanu 67. stav (1) mijenja se i glasi:
(1) Federacija, kanton, grad i opéina mogu se zaduZiti i izdati garancije u svrhe,
na naéin, pod uslovima i u obimu propisanim Zakonom o dugu, zaduZivanju i
garancijama u Federaciji Bosne i Hercegovine.”
|za stava (1) dodaje se novi stav (2) koji glasi:
,(2) VanbudZetski korisnici mogu se zaduZiti pod uslovima propisanim Zakonom

o dugu, zaduZivanju i garancijama u Federaciji Bosne i Hercegovine, u skladu s
propisima koji ureduju njihovo poslovanje.”




Dosadasnji stav (4) postaje stav (5) i mijenja se i glasi:

»(8) Odredbe st. (3) i (4) ovog €lana shodno se primjenjuju i na kantone, gradove,
opc¢ine i vanbudZetske korisnike."

Dosadasniji st. (2), (3) i (4) postaju st. (3), (4) i (5).
Clan 6.

Clan 68. mijenja se i glasi:
,Clan 68.

(1) Zakonom o izvrSavanju budZeta Federacije odreduju se:
- visina novog zaduZivanja Federacije kao i obaveze iz osnova tekuéih otplata duga
Federacije;
- ukupna visina zaduzZenja svih vanbudZetskih korisnika Federacije, kao i ukupan iznos
otplata glavnice njihovog duga;
(2) Godisnji iznos zaduzenja svih vanbudZetskih korisnika Federacije ne moze biti veéi
od ukupne visine zaduZenja utvrdene Zakonom o izvr§avanju budZeta Federacije.”

Clan 7.
U ¢lanu 69. stav (2) mijenja se i glasi:

,(2) Kratkoroéni dug nastao radi finansiranja budZetskog deficita proizaslog iz
gotovinskog toka mora se otplatiti u fiskalnoj godini u kojoj je zaduZenje i nastalo, te ni
u kom vremenskom periodu u toku te fiskalne godine ne smije preéi 15% redovnih
prihoda budzeta ostvarenih u prethodnoj fiskalnoj godini.*

Iza stava (2) dodaje se novi stav (3) koji glasi:

.(3) Kratkoroéni dug nastao radi finansiranja budZetskog deficita proizaslog iz
gotovinskog toka neée se smatrati neizmirenim i neée ulaziti u svrhe utvrdivanja
ogranitenja za zaduzivanje i izdavanje garancija.”

Clan 8.
U &lanu 76. stavu (4) iza rijedi: ,rashodi“, dodaju se rijeéi: ,i izdaci®.

Clan 9.

Ovaj zakon stupa na snagu narednog dana od dana objavljivanja u ,Sluzbenim
novinama Federacije BiH".




OBRAZLOZENJE
PRIJEDLOGA ZAKONA O IZMJENAMA | DOPUNAMA ZAKONA O BUDZETIMA
U FEDERACIJI BOSNE | HERCEGOVINE

| - USTAVNI OSNOV ZA DONOSENJE

Ustavni osnov za dono$enje ovog Zakona sadrzan je u odredbi ¢lana lil. 1. tacke c) i
g), koji je izmijenjen amandmanima VIIi, LXXXIX i CVI i odredbi ¢lana V. A. 20. (1) d)
i j) Ustava Federacije Bosne i Hercegovine (,Sluzbene novine Federacije Bosne i
Hercegovine®, br. 1/1994, 1/1994 - Amandman |, 13/1997 - Amandmani [I-XXIV,
13/1997 - Amandmani XXV i XXVI, 16/2002 - Amandmani XXVII-LIV, 22/2002 -
Amandmani LVI-LXIlIl, 52/2002 - Amandmani LXIV-LXXXVIl, 60/2002 - ispr.
Amandmana LXXXI, 18/2003 - Amandman LXXXVIlI, 63/2003 - Amandmani LXXXIX-
XCIV, 9/2004 - Amandmani XCV-CII, 32/2007 - ispr., 20/2004 - Amandmani Clll i ClV,
33/2004 - Amandman CV, 71/2005 - Amandmani CVI-CVIIl, 72/2005 - Amandman
CVI, 88/2008 - Amandman CIX, 79/2022 - Amandmani CX-CXXX, 80/2022 - ispr. i
31/2023 - Amandman CXXXI), prema kojima je u iskljuéivoj nadleZnosti Federacije
donoSenje propisa o finansijama i finansijskim institucijama Federacije i fiskalna
politika Federacije kao i finansiranje djelatnosti federalnih viasti, ustanova i institucija
koje federalne vlasti osnivaju, a Parlament Federacije Bosne i Hercegovine je, uz
ostale nadleznosti predvidene Ustavom, odgovoran za dono$enje zakona o obavljanju
duZnosti federalne viasti i donoSenje budZeta Federacije.

Il - OBRAZLOZENJE

Zakon o dugu, zaduzivanju i garancijama u Federaciji Bosne i Hercegovine (,Sluzbene
novine Federacije BiH", broj: 45/25; u daljnjem tekstu: Zakon o dugu) stupio je na
snagu 26.06.2025. godine, ¢ime su uspostavljena nova pravila u oblasti javnog duga,
ukljuéujudi:

- precizno razgrani¢enje ovlastenja za zaduZivanje i izdavanje garancija,

- zabranu zaduZivanja vanbudZetskih fondova i javnih zdravstvenih ustanova
razvrstanih u sektor opce drzave,

- obavezu da se Zakonom o izvrS8avanju BudZeta Federacije Bosne i Hercegovine
utvrduje ukupna visina zaduZenja i otplata glavnice vanbudzetskih korisnika,

- stroga fiskalna pravila za servisiranje duga,

- unaprijedena pravila za izvjestavanje o dugu i garancijama uskladena sa ESA 2010
metodologijom (statistiCkom metodologijom EU) i sl.

Radi uskladivanja sa Zakonom o dugu, nuzno je izvrSiti izmjene i dopune Zakona o
budzetima u Federaciji Bosne i Hercegovine (,SluZzbene novine Federacije BiH", br.
102/13, 9/14, 13/14, 8/15, 91/15, 102/15, 104/16, 5/18, 11/19, 99/19, 25a/22 i 7/25; u
daljnjem tekstu: Zakon o budzZetima) kako bi se:

- terminoloski i sadrZajno uskladile- odredbe koje se odnose na budzZetske i

vanbudzZetske korisnike, uz brisanje pojma ,fondova“ u dijelu koji se odnosi na
zaduzZivanje, jer je Zakonom o dugu, istima iziCito zabranjeno stvaranje duga,




- jasno razgraniCila oviaStenja Federacije, kantona, gradova i opéina u odnosu na
vanbudzZetske korisnike, imajuéi u vidu da fondovi i javne zdravstvene ustanove
razvrstane u sektor opée drZzave ne mogu biti subjekti zaduzivanja,

- u Zakon o izvrSavanju BudZeta Federacije Bosne i Hercegovine integrisale odredbe
o ukupnoj visini zaduZenja i otplata glavnice vanbudZetskih korisnika, ¢ime se
osigurava jedinstven uvid u fiskalne obaveze sektora opée drzave,

- uskladila pravila o kratkoroénom dugu radi likvidnosti,

- osigurala potpuna uskladenost sa medunarodnim standardima izvjeStavanja o dugu
i garancijama, u skladu sa ESA metodologijom.

Na ovaj naéin se postiZze pravna dosljednost izmedu Zakona o budZetima i Zakona o

dugu, jaca fiskalna disciplina i transparentnost, te se osigurava pravna sigurnost u

planiranju i izvrSavanju budZeta Federacije Bosne i Hercegovine.

Takoder, u cilju postupanja po preporukama Ureda za reviziju institucija u Federaciji
Bosne i Hercegovine, koje se ponavljaju zadnjih godina, u vezi uskladivanja namjene
sredstava tekuce rezerve, izvrSeno uskladivanje zastarjele odredbe ¢lana 60. stav (1)
Zakona o budZetima.

Jednoobrazno uredeno terecenje i eventualno razgraniéenje, pored veé¢ navedenih
rashoda i izdataka na teret budZeta tekuce godine.

Clan 1. Dosada$nja definicija vanbudZetskog korisnika u Zakonu o budZetima je
nedovoljno uskladena sa EU statistiCkom metodologijom (ESA 2010). Zakon o dugu
zahtijeva precizno razgrani¢enje subjekata koji pripadaju sektoru opée drzave kako bi
se obuhvat i mjerenje javnog duga uskladio sa ESA 2010. Takode, Zakonom o dugu
je data nova prosirena definicija pojma zaduZivanja. Uzimajuéi u obzir navedeno,
izvrSene su izmjene definicija vanbudZetskog korisnika i zaduzivanja u skladu sa
odredbama ¢lana 2. stav (1) taé. 43) i 47) Zakona o dugu (€lan 2. ta¢. 55. i 58.).

Clan 2. S obzirom da vanbudZetski fondovi u skladu sa &lanom 14. Zakona o dugu ne
mogu stvarati dug, odnosno bilo kakvo zaduzivanje im je izri€ito zabranjeno, zamjenom
termina ,fond* na ,korisnik®, postiZe se terminoloska dosljednost i uklanja postojeca
kontradikcija u vezi zaduZivanja vanbudZetskih fondova i vanbudZetskih korisnika (¢lan

41. stav (1)).

Clan 3. Terminolosko uskladivanje termina vanbudZetskog fonda i vanbudZetskog
korisnika. Pla¢anje obaveza iz osnova duga treba da se odnosi na vanbudzetske
korisnike, a ne na vanbudZetske fondove kojima je zaduZivanje zabranjeno (€lan 52.
stav (2)).

Clan 4. U cilju postupanja po preporukama Ureda za reviziju institucija u Federaciji
Bosne i Hercegovine, izvrSeno uskladivanje namjene sredstava tekuce rezerve,
odnosno na jednoobrazan nadin navedeno pitanje uredeno u Zakonu o budZetima
(€lan 60. stav (1)).

Clan 5. Kako Zakon o dugu jasno razdvaja ovlastenja:
- Federacija, kantoni, gradovi i opéine — mogu se zaduZivati i izdavati garancije;

- Vanbudzetski korisnici — mogu se zaduzivati, ali ne mogu izdavati garancije;
- Fondovi i javne zdravstvene ustanove razvrstane u sektor opCe drZzave —

zaduzivanje izri¢ito zabranjeno,




izvrSeno je uskladivanje sa ¢lanom 14. Zakona o dugu, na nacin da je vanbudZetski
fond iskljuéen kao subjekt zaduZivanja.

Clan 6. Uskladivanje sa &lanom 13. Zakona o dugu koji propisuje da se Zakonom o
izvrSavanju BudzZeta Federacije Bosne i Hercegovine utvrduje ukupna visina
zaduZenja svih vanbudZetskih korisnika Federacije Bosne i Hercegovine kao i ukupan
iznos glavnice duga vanbudZetskih korisnika Federacije Bosne i Hercegovine.

Clan 7. Uskladivanje sa fiskalnim pravilima iz &lana 10. Zakona o dugu po pitanju
kratkoro€nog duga nastalog za finansiranje budZetskog deficita proizaslog iz
gotovinskog toka, uz povecanje limita sa ranijih 5% na 15% radi realnog upravljanja
likvidnoScu.

Clan 8. Jednoobrazno uredeno tereéenje i eventuaino razgraniéenje rashoda i
izdataka na teret budZeta tekuce godine.

Clan 9. Definie stupanje na snagu.

lll - USKLADENOST SA PROPISIMA EVROPSKE UNIJE

Uzimajuéi u obzir predmet i sadrZaj ovoga Zakona, utvrdeno je da ne postoje
odgovarajudi izvori prava Evropske unije sa kojima je potrebno izvrsiti uskladivanje.

IV - FINANSIJSKA SREDSTVA

Donosenje, odnosno provedba ovoga Zakona nema i necée rezultirati fiskalnim u€inkom
na BudzZet Federacije Bosne i Hercegovine.




Zakon o budzetima u Federaciji Bosne i Hercegovine
(,»Sluzbene novine Federacije BiH*, br. 102/13, 9/14, 13/14, 8/15, 91/15, 102/15,
104/16, 5118, 11/19, 99/19, 25a/22 i 7/25)
-Tekst odredbi koje se mijenjaju/dopunjuju-

I. OPCE ODREDBE
Clan 2.

Termini koji se koriste u ovome zakonu imaju sljedece znalenje:
1. aproprijacija predstavlja zakonsko oviastenje, sadrZano u budZetu koje daje
zakonodavno tijelo budzetskim korisnicima za preuzimanje obaveza za nabavku roba,
usluga, radova ili objekata, koji ¢e se koristiti u svrhe utvrdene u budZetu i to u iznosima
koji ne mogu biti veéi od iznosa odobrenog za te namjene u toku fiskalne godine;
2. akti strateskog planiranja su projekti, planovi, strategije i sl.;
3. bruto nacelo podrazumijeva iskazivanje svih prihoda i primitaka i rashoda i izdataka
u punim iznosima;
4. budzZet je akt kojim se planiraju prihodi i primici, te rashodi i izdaci Federacije Bosne
i Hercegovine (u daljem tekstu: Federacija), kantona, gradova i opéina za period od
jedne fiskalne godine;
5. budZetski izdaci su izdaci za finansijsku i nefinansijsku imovinu i otplatu kredita i
zajmova;
6. budZetski i vanbudZetski nadzor je sistem kontrole materijalno-finansijskog
poslovanja budZetskih korisnika, pravnih i fizickih lica kojima se sredstva osiguravaju
u budzetu i finansijskom planu;
7. budZetska inspekcija je kontrola primjene zakona u oblasti finansijskog poslovanja,
namjenskog i zakonitog koriStenja sredstava od korisnika budzZetskih sredstava;
8. budZetski kalendar je postupak pripreme i dono$enja budzZeta i finansijskih planova
vanbudZetskih fondova;
9. budZetski korisnici su ministarstva i ostali organi uprave, te ostali koji su u budzZet
uvrsteni kao budzZetski korisnici;
10. budZetsko odobravanje sredstava je okvirni iznos sredstava za pokriée rashoda i
izdataka koji se budZetskom korisniku utvrduje mjesecno,
11. budZetski prihodi su javni prihodi, primijeni transferi i donacije;
12. budZetski primici su prilivi novca od finansijske i nefinansijske imovine i
zaduZivanja;
13. budZetski rashodi propisani su zakonom i propisima donesenim na osnovu zakona
za poslove, funkcije i programe koji se planiraju u budZetu i finansijskim planovima
budZetskih korisnika. BudZetski rashodi obuhvataju troSkove plaéa i naknada
zaposlenika, doprinose poslodavaca i druge doprinose, izdatke za materijal, sitni
inventar i usluge, tekuce transfere i druge tekuce rashode, kapitalne transfere, te
izdatke za kamate,
14. budZetsko radunovodstvo je racunovodstveni sistem kojim se ureduje planiranje,
evidentiranje, analiziranje, nadzor i izvje$tavanje o poslovnim dogadajima budZetskih
korisnika i vanbudzetskih fondova;
15. donacija je namjenski prihod budZeta, budZetskih i vanbudZetskih korisnika i

vanbudZetskih fondova ostvaren davanjima fizickih i pravnih lica, inostranih vlada,
medunarodnih organizacija i drugih;




16. dug Federacije, kantona, grada i opc¢ine je unutrasnji ili vanjski dug izraZzen u
domacdoj ili stranoj valuti nastao na osnovu zakona, zaduZivanjem i predstavija
apsolutnu i bezuslovnu obavezu Federacije, kantona, grada i opéine;

17. finansijski plan je akt vanbudZetskog fonda i vanbudZetskog korisnika kojim se
utvrduju prihodi i primici, te rashodi i izdaci za jednu godinu u skladu s ovim zakonom;
18. finansijski zahtjev je akt budZetskog korisnika kojim se utvrduju prihodi i primici, te
rashodi i izdaci za jednu godinu u skladu s ovim zakonom;

19. finansijsko izvje$tavanje je skup informacija o finansijskom poloZaju, uspjesnosti
poslovanja i novéanim tokovima budZeta, te budZefskih korisnika, vanbudZetskih
fondova i vanbudZetskih korisnika;

20. fiskalna godina je period od 1. januara do 31. decembra;

21. funkcionalna klasifikacija je skup poslova, funkcija i programa Federacije, kantona,
gradova, opéina i vanbudZetskih fondova razvrstanih prema namjeni kojoj sluZe;

22. Glavna knjiga trezora je sistemska evidencija transakcija i poslovnih aktivnosti,
prihoda i primitaka, rashoda i izdataka, te stanja imovine, obaveza, potraZivanja iizvora
sredstava, koje su u skladu s budZetom nastale u toku fiskalne godine, odnosno do
odredenog datuma, koja pruZa informacije o transakcijama i poslovnim dogadajima u
skladu sa propisanim kontnim planom i na nivou propisanih budZetskih klasifikacija;
23. programsko budZetiranje je proces pripreme, usvajanja i izvrSavanja budZeta po
budZetskim programima, pri ¢emu se za svaki program rashodi razvrstavaju po
odgovarajucéoj ekonomskoj klasifikaciji;

24. glavni program (budZetski glavni program) predstavija skup programa koje provodi
jedan ili vise budZetskih korisnika, a koji zajedno ¢ine jedno podrudje javne politike (u
daljem tekstu: glavni program);

25. indikatori uéinaka sluZe za pracenje napretka u ostvarenju oCekivanih rezultata
programa rashoda i javnih politika; dijele se po nivou olekivanog rezultata na
indikatore izlaznih rezultata (koji se odnose na dobra i usluge proizvedene i/ili pruZene
od strane viadinih/javnih organizacija) i indikatore krajnjih rezultata/ishoda (koji mjere
$to je ostvareno implementacijom programa/politike, odnosno ishode za krajnje
korisnike);

26. interna kontrola podrazumijeva razlicite mehanizme kojima se osigurava ispravno
izvr$§avanje odluka vezanih uz budZetske i ostale politike, posebno u sljedecim
oblastima: finansijskog izvjestavanja, udinkovitih sistema komunikacije izmedu
rukovodioca i njihovog osoblja, raunovodstvenih kontrola, kontrola procesa i kontrole
javnih nabavki;

27. interna revizija je nezavisno objektivno uvjeravanje i. konsultantska aktivnost
kreirana s ciliem da se doda vrijednost i unaprijedi poslovanje organizacije. Ona
pomaZe organizaciji da ostvari svoje ciljeve osiguravajuci sistemati¢an, discipliniran
pristup procjeni i pobolj§anju uéinkovitosti upravljanja rizikom, kontrolama i procesima
upravijanja; ,

28. finansijsko upravljanje i kontrola je sveobuhvatan sistem unutrasnjih kontrola koji
uspostavijaju i za koji su odgovorni rukovodioci korisnika javnih sredstava, a kojim se
upravijajuéi rizicima osigurava razumno uvjeravanje da ¢e se u ostvarivanju ciljeva
budZetska i druga sredstva koristiti pravilno, ekonomicno, uéinkovito i efektivno;

29. javni prihodi su prihodi od poreza, taksi, naknada, doprinosa, kazni i ostalih javnih
prihoda ustanovijenih zakonima i drugim propisima Bosne i Hercegovine, Federacije
kantona i jedinica lokalne samouprave;

30. javne finansije su aktivnosti drzave i entiteta vezane uz pribavijanje javnih prihoda
i izvrsenje javnih rashoda;




31. javne investicije predstavijaju dio sredstava budZeta planiranih za ulaganja u
znadajno povecanje vrijednosti nefinansijske imovine Kkroz stiecanje infrastrukture
opceg znacaja, lokalne infrastrukture, gradevinskih objekata, zemljista i opreme;

32. Jedinstveni raun trezora je sistem bankovnih raduna budZeta, putem kojeg se
izvrSavaju uplate prihoda i primitaka, isplate rashoda i izdataka i evidentiraju u sistemu
Glavne knjige trezora;

33. kapitalni budZet je pregled izdataka za finansiranje kapitalnih investicija iz budZeta,
kredita, donacija i/ili drugih izvora;

34. konsolidacija je iskazivanje finansijskih podataka viSe medusobno povezanih
budzZeta i/ili budzZetskih korisnika, te vanbudZetskih fondova kao da se radi o
Jedinstvenom subjektu;

35. modifikovana ra¢unovodstvena osnova nastanka dogadaja je racunovodstvena
osnova prema kojoj se prihodi evidentiraju i priznaju u periodu u kojem su raspoloZivi
i mjerljivi, a rashodi se priznaju u trenutku nastanka obaveze;

36. neto nabavka nefinansijske imovine je razlika izmedu primitaka od prodaje
nefinansijske imovine i izdataka za nabavku nefinansijske imovine;

37. neto finansiranje je razlika izmedu primitaka od finansijske imovine i zaduZivanja i
izdataka za nabavku finansijske imovine i otplatu duga;

38. operativni plan je iznos sredstava za pokri¢e rashoda i izdataka koji, na prijedlog
budzZetskog korisnika, odobrava ministar finansija, gradonacelnik, odnosno nacelnik
opcine i rukovodilac vanbudZetskog fonda;

39. pomodi Evropske unije su sredstva koja budZet prima kroz pristupne programe i
fondove Evropske unije;

40. namjenski prihodi su prihodi Cije je koristenje i namjena utvrdena posebnim
propisima;

41. program (budZetski program) je skup djelatnosti i mjera koje budzZetski korisnik
provodi u skladu sa svojim nadleZznostima i strateskim ciljevima, a doprinose ispunjenju
jednog zajednickog cilja vladine politike djelovanja (u daljem tekstu: program),

42. programska klasifikacija iskazuje rashode i izdatke razvrstane po kategorijama
programske strukture,

43. programska aktivnost se planira unutar programa za ostvarenje programskih
ciljeva i nije vremenski ograni¢ena;

44. projekt se planira unutar programa za ostvarenje programskih ciljeva i vremenski
je ogranicen;

45. projekcija budZeta je projekcija budZetskih prihoda i primitaka, te budZetskih
rashoda i izdataka;

46. racun finansiranja je dio budZeta koji prikazuje nacin finansiranja budZetskog
deficita, te koristenje budZetskog suficita;

47. registar budZetskih korisnika je popis budZetskih korisnika federalnog,
kantonalnog, opéinskog i gradskog budZeta;

48. pozicija posebnog nadzora predstavija izdvajanja u okviru programa koja se
posebno planiraju i usvajaju u budZetu radi omoguéavanja nadzora od strane Vlade
Federacije Bosne i Hercegovine i Parlamenta Federacije Bosne i Hercegovine,

49. subvencife su tekuéi transferi koji se daju proizvodacima za poticanje proizvodnje
odredenih proizvoda i pruZzanja usluga;

50. tekudi bilans je razlika izmedu budZetskih prihoda i budZetskih rashoda. Pozitivna
razlika izmedu prihoda i rashoda naziva se tekuéi suficit, a negativna tekuci deficit;
51. transferi za posebne namjene su transferi dati drugim nivoima viasti ili
vanbudZetskim fondovima u okviru programa koji poti¢u iz budZeta viade ili fonda koji
daje transfer i ¢ije je koriStenje definirano i ne moze se Koristiti u druge svrhe;



52. ukupan suficit/deficit je razlika izmedu tekuceg suficita/deficita i neto nabavke
nefinansijske imovine;

53. ukupan finansijski rezultat je zbir izmedu ukupnog suficita/deficita i nefo
finansiranja;

54. vanbudZetski fond je pravno lice, osnovano na osnovu zakona, koje se finansira iz
namjenskih prihoda odnosno doprinosa. VanbudZetskim fondovima, u smislu ovog
zakona, smatraju se zdravstveni fond, fond za zapo$ljavanje, kao i drugi fondovi
uspostavijeni po zakonu;

55. vanbudZetski korisnici u smislu ovog zakona su privredna drustva, organizacije i
ustanove koje obavijaju javne usluge i vrSe javni servis, a osnovane su posebnim
propisima, te druga pravna lica u kojima Federacija, kantoni, gradovi i opcine imaju
odluéujuci utjecaj na upravijanje na osnovu strukture kapitala;

56. viSegodisnja kapitalna ulaganja u smislu ovog zakona su ulaganja u znacajniju
nabavku stalnih sredstava i kapitalnih transfera u iznosu od najmanje 2.000.000 KM
na nivou Federacije, odnosno 500.000 KM na nivou kantona, §to podrazumijeva
viSegodisnje ulaganje u trajanju od najmanje tri godine, a koja su planirana i usvojena
u programima javnih investicija i dijelom ili u potpunosti se finansiraju iz sredstava
budZeta Federacije, odnosno kanfona;

57. viastiti prihodi su prihodi ostvareni obavijanjem privredne djelatnosti koja ne
obuhvata obavljanje osnovne djelatnosti propisane zakonima i drugim propisima o
osnivanju i utvrdivanju djelokruga rada budZetskih korisnika, vanbudZetskih fondova i
vanbudZetskih korisnika;

58. zaduZivanje je uzimanje kredita, zajmova ili izdavanje vrijednosnih papira;

59. postojeéa drzavna pomo¢ je svaka drZzavna pomoc¢ koja je postojala prije formiranja
Vije¢a za drZzavnu pomo¢ Bosne i Hercegovine, odnosno programi drzavne pomoci i
pojedinacna drZavna pomo¢ Cija je primjena zapocela prije te se nastavila i nakon
formiranja Vijeéa za drZavnu pomoé¢ Bosne i Hercegovine, drzavna pomo¢ koja je
odobrena i pomo¢ koja se smatra postoje¢om drzavnom pomo¢i u skladu s odredbama
Zakona o sistemu drZavne pomocéi u Bosni i Hercegovini, te pomo¢ koja se smatra
postojec¢om drzavnom pomodi jer je moguée ustanoviti da u trenutku kada je pocCela
njezina primjena nije predstavijala drzavnu pomod, ali je kasnije postala pomo¢ zbog
razvoja trzisne konkurencije, a nije izmijenjena.

VII. FISKALNA ODGOVORNOST
Clan 41.

Fiskalno koordinacijsko tijelo nadleZno je i odgovorno za:
- koordinaciju fiskalne politike u Federaciji,
- prijedlog fiskalnih ciljeva budZeta Federacije, kantona, jedinica lokalne samouprave i
vanbudZetskih fondova,
- utvrdivanje _makroekonomskih projekcija i projekcija ukupnih javnih prihoda u
Federaciji,
- kontrolu implementacije fiskalnih pravila iz ¢lana 42. ovog zakona,
- prijedlog gornje granice zaduZenja budZeta Federacije, kantona, jedinica lokalne
samouprave i vanbudZetskih fondova,
- utvrdivanje stanja i projekciju duga u Federaciji,

- utvrdivanje mjera i aktivnosti radi osiguranja stabilnosti servisiranja duga,
- utvrdivanje kriterija i visinu novih zaduZivanja u vezi sa ukupnim ogranicenjima

zaduZenja za narednu fiskalnu godinu,




- pracenje realizacije utvrdenih ciljeva i kriterija kod donoSenja i izvr$avanja budZeta,
te predlaganje korektivnih mjera i aktivnosti,

- koordinaciju aktivnosti u po$tivanju budZetskih kalendara tokom pripreme, usvajanja,
izvrsenja i revizije budZeta Federacije, kantona, jedinica lokalne samouprave i
vanbudZetskih fondova,

- predlaganje prioriteta u unapredenju sektora javnih finansija,

- usvajanje prijedioga kratkorocnih i dugoroénih makroekonomskih projekcija,

- ostala pitanja iz oblasti javnih finansija,

- usvajanje poslovnika o radu i drugih akata potrebnih za rad fiskalnog koordinacijskog
tijela Federacije.

VIIl. IZVRSAVANJE BUDZETA
Clan 52.

BudzZet se izvrSava u skladu sa prilivom sredstava na Jedinstvenom radunu
Trezora (u daljnjem tekstu: JRT).

Placanje obaveza iz osnova vanjskog i unutrasnjeg duga prioritetna je obaveza
Federacije, kantona, grada, opéine i vanbudZetskog fonda.

Ostali prioriteti placanja utvrduju se zakonom o izvr§avanju budZeta.

Clan 60.

Sredstva tekuce rezerve planirana u budZetu koriste se za nepredvidene
namjene za koje u budZetu nisu planirana sredstva ili za namjene za koje se tokom
godine pokaZe da za njih nisu utvrdena dovoljna sredstva jer ih pri planiranju budZeta
nije bilo moguce predvidjeti.

Sredstva tekuce rezerve iz stava 1. ovog ¢lana mogu iznositi najvise do 3%
planiranih prihoda bez namjenskih prihoda, viastitih prihoda i bez primitaka.

Visina sredstava tekuce rezerve iz stava 2. ovog ¢lana utvrduje se budZetom.

Sredstva tekuce rezerve ne mogu se koristiti za pozajmljivanje.

IX. ZADUZIVANJE | UPRAVLJANJE DUGOM
Clan 67.

Federacija, kanton, grad, opéina i vanbudZetski fond mogu se zaduZiti i izdati
garancije u svrhe, na nacin, pod uvjetima i u obimu propisanom zakonom kojim se
ureduje dug, zaduZivanje i garancije u Federaciji.

Finansijske obaveze preuzete u ime i za racun Federacije u skladu sa zakonom
i drugim propisima Cine dug Federacije.

Sve obaveze koje &ine dug Federacije imaju jednak status i prioritetna su
obaveza Federacije za placanje.

Odredbe st. 2. i 3. ovog Clana shodno se primjenjuju i na kantone, gradove,
opcine i vanbudZetske fondove.

Clan 68.

Zakonom o izvrSavanju budZeta odreduju se iznosi novih zaduZivanja u skladu
sa utvrdenom gornjom granicom zaduZivanja, kao i obaveze iz osnova tekucih otplata
duga Federacije.



Clan 69.

Federacija se moZe kratkoroéno zaduZiti unutar drZave za svrhe utvrdene
zakonom iz ¢lana 67. stav 1. ovog zakona.

Kratkoro¢ni dug nastao zaduZenjem radi priviemenog finansiranja deficita
nastalog iz gotovinskog toka ofplatit ¢e se u periodu od jedne godine i niti u jednom
vremenskom periodu u toku fiskalne godine nece preéi 5% ostvarenih prihoda bez
primitaka u prethodnoj fiskalnoj godini.

Clan 76.

Priznavanje prihoda i primitaka, te rashoda | izdataka zasniva se na
modificiranom racunovodstvenom principu nastanka dogadaja.

Prihodi i primici priznaju se u onom periodu kada su myjerljivi i raspoloZivi,
odnosno kada su uplaceni na JRT.

Rashodi i izdaci priznaju se na osnovu nastanka poslovnog dogadaja (obaveze)
i u izvje$tajnom periodu na koji se odnose nezavisno od plaéanja.

Izuzetno od stava (3) ovog Clana rashodi se mogu knjiziti na teret budZeta

tekuce godine pod uslovima koji ¢e biti uredeni podzakonskim aktom iz ¢lana 77. ovog
zakona.




